
Шууд санхүүжилтийн хэлэлцээр – АПУ ХК-

ийн Тогтвортой Хөгжлийн Төсөл 
Байршил:      Монгол 
 
Төслийн дугаар:      57219 
  
Бизнесийн салбар:  Хүнс, хөдөө аж ахуй 
 
Мэдээллийн төрөл:              Хаалттай 
 
Байгаль орчны ангилал:     Б 
 
Батлагдах огноо:                         2026 оны 09 дүгээр сарын 15 
 
Төлөв байдал:                                                        Батлагдсан 
 
ТХББ-г нийтэд ил болгосон огноо:  2026 оны 09 дүгээр сарын 23 
 

ЕСБХБ-ны Мэдээллийн хүртээмжийн тухай бодлогын 1.4.2 (iii) дахь заалт: “Захирлуудын 
зөвлөлөөс Банкны удирдлагад зөвшөөрөл олгох эрхээ шилжүүлэн баталсан төслүүдийн хувьд, 
ЕСБХБ-ыг үүсгэн байгуулах тухай хэлэлцээрийн 13 (iii) зүйлд заасны дагуу үл татгалзах тухай 
мэдэгдэл хүлээн авах хугацааны эхэнд Төслийн хураангуйг Банкны гишүүн оронд ил тод 
болгоно.” 
 

Төслийн танилцуулга  
 
Европын сэргээн босголт, хөгжлийн банк (“ЕСБХБ”) нь АПУ ХК (“Зээлдэгч”) -д 25 сая 
ам.доллар хүртэлх тэргүүн ээлжийн зээл олгоно. Үүнд (i) ЕСБХБ-ны 20.25 сая хүртэлх 
ам.доллартай тэнцэхүйц төгрөгийн зээл болон (ii) Уур Амьсгалын Хөрөнгө оруулалтын 
Сангийн (Climate Investment Fund) Стратегийн Уур Амьсгалын Сангаас (Strategic Climate 
Fund) олгох 4.75 сая ам.долларын хөнгөлөлттэй зээл багтана. Уг санхүүжилтээр АПУ ХК нь 
(i) бохир ус цэвэршүүлэх байгууламж (WWTP), (ii) шүүж хатаасан спиртийн шаар (DDGS) 
боловсруулах үйлдвэр болон (iii) зүүн бүсийн шинэ автоматжуулсан агуулах зэрэг хөрөнгө 
оруулалтуудыг санхүүжүүлэхэд зарцуулна.  
 

Төслийн зорилго  
 
Уг төсөл нь ЕСБХБ-ны Монгол Улсад баримтлах 2022-2027 оны стратегитай нийцэж байгаа 
бөгөөд илүү ногоон, уур амьсгалын өөрчлөлтөд тэсвэртэй эдийн засгийг хөгжүүлэх 
стратегийн тэргүүлэх чиглэлийг дэмжинэ. Түүнчлэн нөөцийн үр ашгийг нэмэгдүүлэх, 
тойрог эдийн засгийн зарчмуудыг хэрэгжүүлэх, тогтвортой хөдөө аж ахуйн өртгийн 

сүлжээг хөгжүүлэх, уур амьсгалтай холбоотой шинэлэг санхүүжилтийн шийдлийг ашиглаж 
буйгаараа ЕСБХБ-ны 2030 он хүртэлх Ногоон эдийн засгийн шилжилтийн стратеги болон 
Хүнс, хөдөө аж ахуйн салбарын 2025 оны стратегитай нийцэж байна. 

 
Шилжилтийн нөлөөлөл  
 
Хүлээгдэж буй шилжилтийн нөлөөллийн оноо: 72 
 
Төслийн шилжилтийн нөлөөлөл нь ногоон болон интеграцчилагдсан чанарыг сайжруулах 
нөлөөллөөс бүрдэнэ. 
 
Үндсэн шилжилтийн чанар (Ногоон): Төслийн ногоон санхүүжилтийн зарцуулалт нь ногоон 
эдийн засгийн шилжилтийн  (GET) шалгуурыг 100% хангасан. Мөн хөнгөлөлттэй зээлийн 
хэсгийн тогтвортой хөгжлийн зорилттой уялдсан бүтэц болон түүний зорилтот 
үзүүлэлтүүд нь АПУ ХК-ийн уур амьсгалын өөрчлөлтөд тэсвэрлэх чадавхыг нэмэгдүүлэх 
зорилготой.  
 
Хоёрдогч шилжилтийн чанар (Интеграцчилсан): Зүүн бүсийн автоматжуулсан агуулах нь 
логистикийн дэд бүтэц, түгээлтийн хүчин чадал болон хүргэлтийн хурдыг сайжруулснаар 
хот хөдөөгийн уялдаа холбоог бэхжүүлнэ. 

 
Зээлдэгчийн талаарх мэдээлэл  
 
АПУ ХК 
АПУ ХК нь 1924 онд байгуулагдсан бөгөөд Монгол Улсын тэргүүлэх шингэн хүнс 
үйлдвэрлэгч компани юм. АПУ ХК-ын дийлэнх хувийг Шунхлай Групп эзэмшдэг.  
 

ЕСБХБ-ны Санхүүжилтийн дүн 
20,250,000.00 ам.доллар 
 

Төслийн нийт өртөг  
45,400,000.00 ам.доллар 
 

Банкны оролцоо, нэмэлт ашиг тус 

Төсөл нь Монголын зах зээлд дутагдаж буй урт хугацаатай болон үндсэн төлбөрөөс 
чөлөөлөгдөх нөхцөлүүдтэй зээлийн хэрэгцээг нөхөн урт хугацаат төгрөгийн зээл 
олгосноор, дахин санхүүжилтийн болон валютын ханшийн эрсдэлийг бууруулна. Мөн уг 
төсөл нь уур амьсгалын өөрчлөлтөд дасан зохицох хөрөнгө оруулалтыг дэмжих, төслийн 
уур амьсгалын тэсвэржилтийн эерэг үр дүнг дэмжих зорилготой хөнгөлөлттэй 
санхүүжилтийн бүтцийг агуулсан тогтвортой хөгжлийн зорилттой уялдсан шинэлэг 

санхүүжилтийн хэрэгслийг агуулж байгаа юм. Түүнчлэн санхүүгийн бус нэмэлт үр нөлөөг 
техникийн хамтын ажиллагааны дэмжлэгээр хангаж байна. 

Байгаль орчин, нийгмийн үйл ажиллагааны хураангуй 

B ангилал (2024 БОНБ). Байгаль орчин, нийгмийн үнэлгээ (ESDD)-г төслийн баримт бичгийг 
хянах, бохир ус цэвэршүүлэх байгууламжийн барилгын талбайг очиж үзэх, мөн төслийн 
баримт бичгүүдийг хөндлөнгийн зөвлөхүүдийн тусламжтайгаар хянах байдлаар 
гүйцэтгэсэн. Төслүүдийн барилгын ажлын үе шатанд үүсэж болзошгүй биет эрсдэл болон 
нөлөөллүүдэд тээврийн хэрэгсэл болон авто замын аюулгүй байдал, дуу чимээ, тоосжилт 
болон бусад барилгын ажлаас үүдэх ялгарлууд, хог хаягдлын менежмент, хөдөлмөрийн 
эрүүл мэнд, аюулгүй байдалтай холбоотой эрсдэлүүд багтана. Зээлдэгч нь гүйцэтгэгч 
нартай хамтран зам тээврийн зохицуулалтыг сайжруулах, байгаль орчны эрсдэлийг 
бууруулах арга хэмжээг авч хэрэгжүүлнэ. 

Бохир ус цэвэршүүлэх байгууламжийн дэд төсөл нь АПУ ХК-ийн үйлдвэрлэлийн үйл 
ажиллагаанаас гарах бохир усыг Монгол Улсын MNS 6561:2024 стандартын дагуу цэвэрлэн 
зайлуулах, мөн дахин ашиглах усанд тавигдах MNS 6734:2025 стандартын шаардлагыг 
хангах хэмжээнд боловсруулснаар бохир усны цэвэршүүлэлтийн түвшинг мэдэгдэхүйц 
нэмэгдүүлж, гадаргын усанд үзүүлэх бохирдлын ачааллыг бууруулах зэргээр байгаль орчны 
үр өгөөжийг бий болгоно. Ашиглалтын үе шатанд үүсэж болзошгүй эрсдэл, сөрөг 
нөлөөллийг технологийн шийдэл, үйл ажиллагааны хяналтын тогтолцоо, байгаль орчин 
болон аюулгүй ажиллагааны менежментийн арга хэмжээгээр удирдан зохицуулна.  

Болзошгүй нөлөөллийг бууруулах болон менежментийн тогтолцоог улам бэхжүүлэх 
зорилгоор Байгаль орчин, нийгмийн үйл ажиллагааны төлөвлөгөөг (ESAP) боловсруулсан. 
Тухайлбал, эрүүл мэнд, аюулгүй байдал болон байгаль орчны эрсдэлийг бууруулахын тулд 
WWTP болон DDGS үйлдвэрийн ашиглалтын журам боловсруулж хэрэгжүүлэх, дахин 
ашиглах хаягдал усны хяналт-шинжилгээг хэрэгжүүлэх, агаарын ялгарал, аюултай бодис 
болон ашиглалтын үеийн тээврийн хөдөлгөөнийг зохистой удирдах арга хэмжээнүүдийг 
тус төлөвлөгөөнд тусгасан. ЕСБХБ нь АПУ ХК-ийн байгаль орчин, нийгмийн гүйцэтгэлд жил 
бүрийн байгаль орчин, нийгмийн тайлан болон шаардлагатай тохиолдолд газар дээрх үзлэг 
шалгалтаар дамжуулан тогтмол хяналт тавих болно. 

Парисын хэлэлцээрийн нийцэл 

Төсөл нь ЕСБХБ-ны шууд хөрөнгө оруулалтын Парисын хэлэлцээрийн нийцлийг 
тодорхойлох арга зүйн хүрээнд Парисын хэлэлцээрийн нөлөөллийг бууруулах, дасан 
зохицох зорилтуудтай нийцсэн гэж тодорхойлогдсон.  

Энэхүү төсөл нь олон улсын хөгжлийн банкуудын хамтарсан нийцлийн жагсаалтын эрчим 
хүчний өндөр хэрэглээгүй үйлдвэрлэлийн салбарын ангилалд багтдаг тул Парисын 
хэлэлцээрийн нөлөөллийг бууруулах зорилтуудтай нийцэж байгаа юм. 

Энэхүү төсөл нь цаг уурын биет байдлын бодит эрсдэл байхгүй бөгөөд дасан зохицох 
үндэсний бодлого эсвэл өргөн хүрээний системийн уур амьсгалд тэсвэртэй байдлыг 
зөрчөөгүй учир Парисын хэлэлцээрийн дасан зохицох зорилтуудтай нийцэж байгаа болно. 

Ногоон санхүүжилтийн ангилал 

ЕСБХБ-ны санхүүжилтийн 100% нь уур амьсгалын өөрчлөлтөд дасан зохицох болон 
байгаль хамгаалалтай холбоотой зорилтуудыг дэмжиж байгаа тул ногоон санхүүжилт гэж 
ангилагдсан. Энэхүү ангиллыг ЕСБХБ-ны хөрөнгө оруулалтын ногоон санхүүжилтийн 
ангиллыг тодорхойлох аргачлалын дагуу боловсруулсан болно. 

Техникийн хамтын ажиллагаа болон буцалтгүй тусламжийн санхүүжилт 

Төсөл нь Уур Амьсгалын Хөрөнгө Оруулалтын Сангийн (CIF) Стратегийн Уур Амьсгалын 
Сангаас (SCF) санхүүжүүлэх техникийн хамтын ажиллагааны (TC) хөтөлбөрт хамрагдах 
болно. Хөтөлбөрийн хүрээнд цэвэршүүлсэн бохир усыг дахин ашиглах стратеги 
боловсруулах, гол гүйцэтгэлийн үзүүлэлтүүдийн (KPI) баталгаажуулалт хийх, холбогдох 
зохицуулалтын асуудлаарх зөвлөх үйлчилгээ авах, оролцогч талуудын оролцоог хангах, 
мөн АПУ ХК-ийн үйл ажиллагаанд усны ашиглалтын үр ашиг болон уур амьсгалын 
өөрчлөлтөд дасан зохицох, тэсвэрлэх чадавхыг нэмэгдүүлэх зэрэг үйл ажиллагааг 
хэрэгжүүлнэ. Техникийн хамтын ажиллагааны хөтөлбөрийн нийт төсөв нь 285,000 
ам.доллар бөгөөд үүний 10 хувийг АПУ ХК санхүүжүүлнэ. Үүнээс гадна хуулийн ажлын 
зардлын 50 хувийг Япон ба ЕСБХБ-ны Хамтын Ажиллагааны Сан (Japan-EBRD Cooperation 
Fund, JECF)-гаас санхүүжүүлсэн болно. 
 

Компаний холбоо барих хүний мэдээлэл  
Батбаатар Дөлгөөн 
corporateaffairs@www.apu.mn 
+976 76002220 
www.apu.mn 
АПУ ХК, Чингисийн өргөн чөлөө-14, Хан-Уул дүүрэг, Улаанбаатар-17040, Монгол улс 

 

Шилжилтийг ойлгох нь 
Шилжилтийн нөлөөллийг хэмжих чиглэлд ЕСБХБ-ны баримталдаг арга хандлагын 
талаарх нэмэлт мэдээллийг эндээс авна уу. 
 

Бизнес боломжууд 
Бизнес боломжууд болон худалдан авалтын талаар үйлчлүүлэгч компанитай холбогдоно 
уу.  
 

mailto:corporateaffairs@www.apu.mn
http://www.apu.mn/
https://www.ebrd.com/what-we-do/economic-research-and-data/transition-impact.html

ЕСБХБ-тай хамтран ажиллах боломжууд (худалдан авалттай холбоогүй)-ын талаар 
сонирхвол дараах утасны дугаар, цахим хаягаар холбоо барина уу.  
 
Утас: +44 20 7338 7168 
Цахим шуудан: projectenquiries@ebrd.com 
 
Төрийн хэвшлийн төслүүдтэй холбоотой мэдээлэл авахыг хүсвэл ЕСБХБ-ны Худалдан 
авалт хэсэгт зочилно уу. 
 
Утас: +44 20 7338 6794 
Цахим шуудан: procurement@ebrd.com 
 

Ерөнхий лавлагаа 
 
Дэлгэрэнгүй лавлагааг ЕСБХБ-ны Лавлагааны маягт ашиглан авах боломжтой. 
 

Байгаль орчин, нийгмийн бодлого (БОНБ) 
 
БОНБ болон холбогдох Гүйцэтгэлийн Шаардлагууд (ГШ) нь ЕСБХБ-ны “байгаль орчинд 
ээлтэй, тогтвортой хөгжил”-ийг хөхиүлэн дэмжих үүрэг амлалтаа биелүүлэхэд баримтлах 
арга замуудыг тодорхойлдог. БОНБ болон ГШ-д үйлчлүүлэгчийн зүгээс олон нийтийн 
мэдээлэл, хэлэлцүүлгийн талаарх үндэсний хууль тогтоомжийн холбогдох заалтуудыг 
дагаж мөрдөх , мөн оролцогч талуудын санал гомдол, ялангуяа үйлчлүүлэгч ба төслийн 
байгаль орчны болон нийгмийн гүйцэтгэлийн талаарх санал гомдлыг хүлээн авч, 
шийдвэрлэдэг гомдол барагдуулах механизм бий болгох тухай тодорхой заалтууд багтсан 
байдаг. ЕСБХБ нь аливаа төслийн байгаль орчны болон нийгмийн эрсдэл, нөлөөллийн мөн 
чанар, цар хүрээнд дүйцүүлэн, тухайн төслийн улмаас үүсэх эрсдэл, үр нөлөөллийн тухай 
мэдээллийг шаардлагын дагуу ил болгох, эсвэл оролцогч талуудтай утга учиртай 
зөвлөлдөх, тэдний санал хүсэлтийг харгалзан үзэж, хариу өгөх нэмэлт шаардлагыг 
үйлчлүүлэгчиддээ тавьдаг.  

 
Энэ чиглэлд ЕСБХБ-ны хэрэгжүүлдэг практикийн талаарх нэмэлт мэдээллийг БОНБ-д 
оруулсан болно. 
 

Бүрэн төгс байдал ба комплаенс 
 
ЕСБХБ-ны Комплаенс хариуцсан Захирлын Ажлын алба (КЗАА) нь сайн засаглалыг хөхиүлэн 
дэмжиж, олон улсын шилдэг практикт нийцүүлэн Банкны бүхий л үйл ажиллагаан дахь 
бүрэн төгс байдлыг хамгийн дээд стандартаар хангахад анхаарч ажилладаг. Төслүүдийн 

mailto:projectenquiries@ebrd.com
https://www.ebrd.com/home/work-with-us/project-procurement.html
https://www.ebrd.com/home/work-with-us/project-procurement.html
mailto:procurement@ebrd.com
https://www.ebrd.com/eform/information-request
https://www.ebrd.com/news/publications/policies/environmental-and-social-policy-esp.html

зүгээс Банкинд бүрэн төгс байдал, нэр хүндийн хувьд хүлээн зөвшөөрөх боломжгүй эрсдэл 
үүсгэхгүй байх нөхцлийг хангахын тулд тус Банк бүх үйлчлүүлэгчийнхээ бүрэн төгс байдалд 
нарийвчилсан үнэлгээ хийдэг. Банк аливаа асуудлыг төслийн үнэлгээг батлах үе шатанд 
илрүүлэн тогтоож, шийдвэрлэх нь Банкны транзакцийн бүрэн төгс байдлыг хангах хамгийн 
үр дүнтэй арга зам гэж үзэж байна. КЗАА нь эдгээр хамгаалалтын арга хэмжээг авахад 
голлох үүрэг гүйцэтгэж, мөн төслүүдийн хөрөнгө оруулалтын дараах бүрэн төгс байдлын 
эрсдлийг хянахад тус дөхөм үзүүлдэг.  
 
Түүнчлэн, КЗАА нь ЕСБХБ-ны санхүүжүүлсэн төслүүдтэй холбоотой залилан мэхлэлт, 
авилга, хээл хахууль болон буруу үйлдлийн талаарх гомдлын мөрөөр судлан шалгах 
үүрэгтэй. Банкны ажилтнууд, эсвэл гадна байгаа хэн ч бай залилан мэхлэлт болон авилгал 
үйлдэгдсэн хэмээн сэжиглэж буй тохиолдолд Комплаенс хариуцсан захиралд 
compliance@ebrd.com цахим шуудангийн хаяг руу бичгээр илтгэх ёстой. Мэдээлэгдсэн 
бүхий л асуудлын мөрөөр хянан шийдвэрлэх ажлыг КЗАА гүйцэтгэнэ. Нэр хаягтай болон 
нэр хаяггүй бүх мэдээллийг шалгана. Мэдээллийг Банкны албан ёсны хэл болон үйл 
ажиллагаа явуулдаг улс орнуудын хэлний алинаар ч үйлдэж болно. Ирүүлсэн мэдээлэл нь 
чин сэтгэлийн байх ёстой. 
 

Мэдээллийн хүртээмжийн бодлого (МХБ) 
 
МХБ нь 2020 оны 1 дүгээр сарын 1-нээс хүчин төгөлдөр хэрэгжиж эхэлснээс хойш ЕСБХБ 
мэдээллийг хэрхэн олон нийтэд ил тод болгох, өөрийн стратеги, бодлого болон үйл 
ажиллагааны талаарх мэдлэг, ойлголтыг нэмэгдүүлэн сурталчлах чиглэлд оролцогч 
талуудтай хэрхэн зөвлөлдөх арга замуудыг тодорхойлсон байдаг. ЕСБХБ-ны вэб сайтаас 
ямар мэдээлэл авах боломжтойг мэдье гэвэл Мэдээллийн хүртээмжийн бодлого хуудсанд 
зочилно уу. 
 
Мэдээлэл авах тодорхой хүсэлтээ ЕСБХБ-ны Лавлагааны маягт ашиглан илгээх боломжтой.  
 

Төслийн хариуцлагын хараат бус механизм (ТХХБМ) 
Хэрэв байгаль орчин, нийгэм болон мэдээллийн ил тод байдалтай холбоотой санал 
гомдлоо үйлчлүүлэгч болон Банкинд тавьж шийдвэрлүүлэх (жишээлбэл: үйлчлүүлэгчийн 
Төслийн түвшний гомдол барагдуулах механизмаар дамжуулж, эсвэл Банкны 
удирдлагатай шууд харилцах замаар) оролдлого, хүчин чармайлт нь амжилтгүй болвол, 
хувь хүн болон байгууллагууд санал гомдлоо ЕСБХБ-ны Төслийн хариуцлагын хараат бус 
механизм (ТХХБМ)-аар дамжуулан шийдвэрлүүлэхийг зорьж болно. 
 
ТХХБМ нь Төсөлтэй холбоотой бусдад хор хохирол учруулсан (эсвэл учруулж болзошгүй) 
гэж үзэж буй асуудлуудыг хараат бусаар хянан шалгадаг. Энэхүү Механизмын зорилго нь 

байгаль орчин, нийгэм болон мэдээллийн  ил тод байдалтай холбогдох асуудлуудыг 
шийдвэрлэх талаар Төслийн оролцогч талуудын хоорондох яриа хэлэлцээг дэмжих; Банк 
өөрийн Байгаль орчин, нийгмийн бодлого, эсвэл Мэдээллийн хүртээмжийн бодлого–ын 
Төсөлд холбогдох заалтуудыг дагаж мөрдсөн эсэхийг тогтоох; мөн шаардлагатай 
тохиолдолд Банкны зүгээс эдгээр бодлогод үл нийцсэн зөрчлийг арилгах, түүний зэрэгцээ 
цаашид тийм зөрчил гарахаас урьдчилан сэргийлэхэд оршино. 
 
ТХХБМ болон түүний эрх үүргийн талаар илүү ихийг мэдэхийг хүсвэл Төслийн хариуцлагын 
хараат бус механизмын вэб сайт, хянан шалгуулах хүсэлт тавих бол Хүсэлт хаягаар тус тус 
хандана уу. Эсвэл ТХХБМ-ын талаар, мөн санал хүсэлт хэрхэн тавих тухай чиглэл заавар, 
нэмэлт мэдээлэл авах бол ipam@ebrd.com цахим шуудангаар хандаж болно. 

